
Aldez aurreko kontsulta, KULTURA ARLOAN ESKUMENA DUEN SAILAREN PREZIO PUBLIKOAK ONESTEN DITUEN FORU DEKRETU proiektuari buruzkoa. 

Arabako Foru Aldundiaren Xedapen Orokorrak egiteko Prozedura onesten duen Foru Gobernu Kontseiluaren otsailaren 28ko 6/2023 Foru Dekretuaren 9. artikuluan ezartzen denez, araugintza xedapen bat egiteko prozedura hasi aurretik, sail sustatzaileak kontsulta publiko bat egingo du, eta, bertan, herritarren eta potentzialki ukitutako erakunde adierazgarrienen iritzia jasoko du; honako eduki hauek jorratuko dira gutxienez::
a) ekimenaren bidez konpondu nahi diren arazoak,
b) onesteko beharra eta egokitasuna,
c) xedapenaren helburuak,
d) beste aukera arautzaile eta ez arautzaile batzuk, eta
e) xedapenaren xede den publiko objektiboa.
Aurrekoa betetzeko, aldez aurreko kontsulta egingo da kultura arloan eskumena duen sailaren prezio publikoak onestea helburu duen xedapen bat egiteari buruz.  Kontsulta hori Gobernu Irekiaren Atariaren bidez egingo da, hamar egun balioduneko epean, Arabako Foru Aldundiaren webgunean argitaratzen den egunetik aurrera.
Herritarrek, erakundeek eta elkarteek iragarki honetan planteatutako alderdiei buruzko iritziak helaraz ditzakete, hala nahi baldin badute, Gobernu Irekiaren postontziaren bidez (aurrezkontsultak@araba.eus, 2026ko ekainaren 22tik 2026ko uztailaren 2ra (biak barne)       
	AURREKARIAK
	Gaur egun, Kultura eta Kirol Sailaren prezio publikoen arauketa hainbat arau xedapenetan sakabanatuta dago. Zehazki, arauketa hori honako foru dekretu hauetan jasotzen da:
– Foru Gobernu Kontseiluaren 5/2022 Foru Dekretua, urtarrilaren 11koa, Kultura eta Kirol Sailaren artxibo eta liburutegiekin zerikusia duten zerbitzuak emateagatiko prezio publikoak onesten dituena, bai eta sail horrek antolatutako kultur ekitaldietarako sarrerak saltzeagatiko prezioak ere.
– Foru Gobernu Kontseiluaren Foru Dekretua 33/2019, ekainaren 25ekoa, Arabako Foru Aldundiaren Arabako Arte Ederren Museoan antolatutako udalekuen prezio publikoak eta haietan izena emateko kuotaren araudia onesten dituena.
–  Diputatuen Kontseiluaren 41/2005 Foru Dekretua, ekainaren 7koa, Arabako Foru Aldundiaren museoetako zenbait lekutan saltzen diren produktuen prezio publikoak onesten dituena.
–  Diputatuen Kontseiluaren 8/2002 Foru Dekretua, urtarrilaren 29koa, Arabako Foru Aldundiak argitaratutako liburuen prezio publikoen arauketa onesten duena.

	KONPONDU NAHI DIREN ARAZOAK



	Beharrezkotzat jotzen da egungo arau sakabanaketaren ondoriozko arazoak konpontzea, zaildu egiten baitu herritarrek eta organo kudeatzaileek haiek ezagutzea eta aplikatzea.
Bigarrenik, dauden prezio publikoak eguneratu behar dira, hasierako onespena eman zitzaienetik ez baitira eguneratu.
Era berean, eduki batzuetan dauden bat ez-etortzeak zuzendu nahi dira, ez baitituzte behar bezala jasotzen kudeaketan hautemandako premia berriak, eta haien aplikazioa sinplifikatu nahi da.

	ONETSI NAHI DEN ARAUAREN BEHARRA ETA EGOKITASUNA
	Proiektatutako xedapena onestea beharrezkoa da Kultura eta Kirol Sailaren prezio publikoen erregulazioari arau esparru bakarra eta eguneratua emateko, egungo arau dispertsioa eta horrek haiek aplikatzean sortzen dituen zailtasunak gaindituz.
Era berean, ekimena egokitzat jotzen da une honetan, prezio publikoen araubidea egungo kudeaketa premietara, emandako zerbitzuen bilakaerara eta administrazio efizientziako eta sinplifikazioko irizpideetara egokitzea ahalbidetzen baitu, argitasun, koherentzia eta segurtasun juridiko handiagoa bermatuz.

	HELBURUAK
	Etorkizuneko xedapenaren xedea da testu bakar batean ezartzea Arabako Foru Aldundian kultura arloko eskumena duen sailaren menpe dauden zerbitzuengatik ordaindu beharreko prezio publikoak, hala nola dokumentuen eta argazkien fotokopiak eta erreprodukzioak egitea, aretoak lagatzea, sail horrek antolatutako kultura ekitaldietarako sarrerak saltzea, sail horrek editatutako argitalpenak saltzea eta foru museoetan eskainitako oroitzapen eta sustapen artikuluak merkaturatzea.

	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Egokitzat jotzen da gai hau foru dekretu mailako xedapen orokor baten bidez arautzea, tresna egokia eta nahikoa delako, bai mailagatik, bai formagatik.
Ez da antzematen lortu nahi diren helburuak eraginkortasunez lortzeko aukera ematen duen aukera erregulatzailerik edo ez-erregulatzailerik; izan ere, prezio publikoak finkatzeko eta antolatzeko, Arabako Foru Sektore Publikoko Tasei eta Prezio Publikoei buruzko ekainaren 27ko 9/2018 Foru Arauaren 25.1 artikuluan xedatutakoaren arabera, Foru Gobernu Kontseiluaren foru dekretu mailako arau bidez ezarri behar da.

	NORI ERAGINGO DION



	Xedapen hau herritar guztiei zuzenduta dago, bai eta Arabako Foru Aldundiko Kultura eta Kirol Sailak kudeatutako kultura zerbitzu eta jardueren erabiltzaileei ere.
Bereziki, dokumentuak erreproduzitzeko zerbitzuak eskatzen edo erabiltzen dituztenei, kultura espazioak erabiltzen dituztenei, sailak antolatutako ekitaldietara joaten direnei edo foru museoetan argitalpenak eta beste produktu batzuk erosten dituztenei eragiten die.
Era berean, araua organo kudeatzaileei ere aplikatuko zaie, haiek baitira bertan araututako prezio publikoak aplikatzeko, kudeatzeko eta haien dirubilketarako arduradunak.

